Коми Республикаса Юралысьӧс вежысь Александр Буров участвуйтіс Мылдін районын вӧръясӧн вӧдитчан юкӧнын компаниялӧн верктуя инвестиционнӧй балалысь медводдза ӧчередь восьтӧмын

«Азимут» компаниялысь бала збыльмӧдӧмыс сетас позянлун вӧчны 73 сюрс кубометр пиломатериал, 10 сюрс кубометр клеёнӧй брус, 5 сюрс кубометр мебельнӧй щит да 7 сюрс кубометр погонажнӧй вӧчӧмторъяс. Регыд кутас уджавны керъяс сортируйтан линия, вӧр пилитан да брикетнӧй производство цехъяс.

«Вӧр пыдісянь переработайтӧмын инвесторъяс аддзисны медся октаа туй, - пасйис Александр Буров. - Лачаыс сыын, медым лӧсьӧдны вылыс технологияа индустриальнӧй комплекс. Та дырйи, веркуя туйвизьясӧн лоӧны оз сӧмын мебельнӧй щит, клеёнӧй заготовкаяс да ломтас брикетъяс вӧчӧм, но и шоныд сетан электростанция вылын, кодӧс  планируйтӧны стрӧитны, пу колясъяс бырӧдӧм.

Республикаса Юралысьӧс вежысь торйӧн пасйис, мый производство вылын кутасны уджавны 300 морт, унджык уджалан местасӧ сетасны районса олысьясӧс уджӧн могмӧдӧм вылӧ. Унакодь специалист велӧдчисны нин да прӧйдитісны практика регионса мукӧд предприятие вылын.

«Районса вӧрӧн вӧдитчан сектор кутіс бура сӧвмыны. «Азимут» планируйтӧ вӧрсӧ пӧрӧдны да переработайтны унджык районса став мукӧд вӧр промышленникъяс серти. Таысь кындзи, районын кӧсйӧны восьтны нӧшта ӧти предприятие - «ПечораЭнергоРесурс». Тайӧ висьталӧ сы йылысь, мый районӧ сьӧм сетӧмысь бизнес босьтас бур виччысяна бӧртас, - донъяліс районын производство сӧвӎӧмсӧ А. Буров. - Коми Республикаса Веськӧдлан котыр кутас водзӧ отсавны сэтшӧм инвесторъяслы, кодъяс кӧсйӧны збыльмӧдны да збыльмӧдӧны ассьыныс балаяссӧ республикаса вӧр районъясын, сы лыдын Мылдін районын, да лёк туйяс вылӧ видзӧдтӧг,  сьӧлӧмсянь уджалӧны тайӧ юкӧнын».   

